
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԿԱՏԱՐԵԼՈՒ ԵՎ ԿՈՌՈՒՊՑԻԱՅԻ ԿԱՆԽԱՐԳԵԼՄԱՆ ՀԱՆՁՆԱԺՈՂՈՎԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

	10.05.2024թ.

	
	N 01/8-3/9429-2024

	 ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որով նախատեսվում է օրենքով սահմանված կարգով կուսակցությունների՝ 2023 թվականի տարեկան հաշվետվությունների աուդիտն իրականացնելու նպատակով Կոռուպցիայի կանխարգելման հանձնաժողովին հատկացնել 24,510.0 հազար դրամ, որից՝ 15,510.0 հազար դրամը՝ Ազգային Ժողովի կողմից իրականացվող 1024 «ՀՀ Ազգային ժողովի լիազորությունների իրականացման ապահովում» ծրագրի 12002՝ «Աջակցություն կուսակցություններին և կուսակցությունների դաշինքներին» միջոցառման գծով նախատեսված միջոցների և 9,000.0 հազար դրամը՝ ՀՀ կառավարության պահուստային ֆոնդի միջոցների հաշվին, հայտնում եմ հետևյալը՝
Հաշվի առնելով Հայաստանի Հանրապետության ներկայիս սոցիալական և հումանիտար խնդիրներն ու մարտահրավերները և դրանց դիմակայելուն ուղղված ՀՀ կառավարության առաջնահերթությունները, առաջարկում ենք հնարավորինս առկախել ՀՀ կառավարության պահուստային ֆոնդի միջոցների հաշվին ծախսեր նախատեսող առաջարկների ներկայացումը: Միաժամանակ, առաջարկում ենք ՀՀ կառավարության պահուստային ֆոնդից գումար հատկացնելու փոխարեն դիտարկել նշված ծախսը ՀՀ պետական բյուջեով Կոռուպցիայի կանխարգելման հանձնաժողովին հատկացված միջոցների հաշվին, այդ թվում՝ միջեռամսյակային վերաբաշխման միջոցով կատարելու հնարավորությունը:
	Չի ընդունվել
Նշված առաջարկության վերաբերյալ հայտնում եմ հետևյալը․
«Կոռուպցիայի կանխարգելման հանձնաժողովի մասին» օրենքի 40.2-րդ հոդվածի 1-ին մասի համաձայն ՝ Հանձնաժողովը կազմակերպում է կուսակցությունների տարեկան հաշվետվությունների աուդիտը: Նույն հոդվածի 2-րդ մասի համաձայն՝ կուսակցությունների տարեկան հաշվետվությունների աուդիտը ֆինանսավորվում է պետական բյուջեի միջոցներից և իրականացվում Հանձնաժողովի կողմից բաց մրցույթով ընտրված աուդիտորական կազմակերպությունների կողմից։
«Կուսակցությունների մասին» սահմանադրական օրենքի (այսուհետ՝ Սահմանադրական օրենք) 28-րդ հոդվածի 1-ին և 2-րդ մասերով սահմանված է, թե որ կուսակցությունների տարեկան հաշվետվություններն են ենթակա պարտադիր աուդիտի:
Նույն հոդվածի 4-րդ մասի համաձայն՝ սույն հոդվածով նախատեսված պարտադիր աուդիտը ֆինանսավորվում է պետական բյուջեի միջոցներից և իրականացվում բաց մրցույթով ընտրված աուդիտորական կազմակերպությունների կողմից։ Պարտադիր աուդիտի ենթակա և պետական ֆինանսավորում ստացող կուսակցությունների աուդիտի ֆինանսավորման գումարը նվազեցվում է կուսակցությանը կամ կուսակցությունների դաշինքում ընդգրկված կուսակցությանը հատկացվող պետական ընդհանուր ֆինանսավորման գումարից։ Աուդիտորական կազմակերպությունների ընտրության նպատակով անցկացվող բաց մրցույթը կազմակերպում է Կոռուպցիայի կանխարգելման հանձնաժողովը՝ իր որոշմամբ սահմանված կարգով։
Հարկ է նշել, որ Հանձնաժողովի կողմից նախաձեռնվել է աուդիտորական կազմակերպությունների ընտրության գործընթացը վերը նշված օրենսդրական պահանջների ապահովման նպատակով,  հետևաբար Հանձնաժողովը պարտավոր է մատուցած ծառայությունների դիմաց աուդիտորական կազմակերպություններին հանձնման-ընդունման արձանագրությունը ստորագրելուց հետո՝ 15-օրյա ժամկետում վճարել պայմանագրով նախատեսված գումարները:
[bookmark: _heading=h.gjdgxs]Հաշվի առնելով վերոգրյալը և միաժամանակ կարևորելով Հայաստանի Հանրապետության ներկայիս սոցիալական և հումանիտար խնդիրներն ու մարտահրավերները և դրանց դիմակայելուն ուղղված ՀՀ կառավարության առաջնահերթությունները՝ հարկ է ընդգծել, որ Սահմանադրական օրենքով սահմանված պահանջների հիման վրա ծագած իրավահարաբերությունների արդյունքում ձևավորված՝ Հանձնաժողովի պարտավորությունների պատշաճ կատարման նպատակով անհրաժեշտ է հնարավորինս սեղմ ժամկետում ապահովել Որոշման նախագծով և կից փաստաթղթերով ներկայացված փոփոխությունների իրականացումը: Միաժամանակ, Սահմանադրական օրենքի 26-րդ հոդվածի 2-րդ մասով սահմանված է, որ (…) Յուրաքանչյուր տարվա համար պետական ընդհանուր ֆինանսավորումը կուսակցություններին տրամադրվում է կիսամյակային սկզբունքով, բայց ոչ շուտ, քան Կոռուպցիայի կանխարգելման հանձնաժողովի կողմից կուսակցության տարեկան հաշվետվության ստուգումն, ուստի նշված փոփոխություններով և համապատասխան աուդիտորական եզրակացությունների ներկայացումից հետո այդ հաշվետվությունների՝ «Կոռուպցիայի կանխարգելման հանձնաժողովի մասին» օրենքի 40․1-րդ հոդվածով սահմանված կարգով ստուգում իրականացնելուց հետո միայն հնարավոր կլինի պետական ֆինանսավորում ստանալու իրավունքն ունեցող կուսակցությունների՝ Սահմանադրական օրենքով սահմանված ֆինանսավորումն օրենքով սահմանված ժամկետում տրամադրելը:

	Նախագծում առաջարկում ենք կատարել հետևյալ տեխնիկական բնույթի ուղղումները՝
1. Նախագծի վերնագրում «կատարելու» բառից հետո ավելացնել «և Կոռուպցիայի կանխարգելման հանձնաժողովին գումար հատկացնելու» բառերը:
	Ընդունվել է
Նախագծում կատարվել է համապատասխան փոփոխություններ։

	2. Նախագծի N 1 հավելվածում 1024՝ «ՀՀ Ազգային ժողովի լիազորությունների իրականացման ապահովում» ծրագրի տողում նշել նվազեցվող գումարի չափը:
	Ընդունվել է
Նախագծում կատարվել է համապատասխան փոփոխություններ։

	2. ԿԵՆՏՐՈՆԱԿԱՆ ԸՆՏՐԱԿԱՆ ՀԱՆՁՆԱԺՈՂՈՎ

	N 01/11/172-2024

	ՀՀ կառավարության որոշման նախագծի վերաբերյալ դիտողություններ և առաջարկություններ չկան։
	

	3. ԱԶԳԱՅԻՆ ԺՈՂՈՎ

	10.04.2024 թ.

	
	N 01/1761-2024

	««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու կատարելու և Կոռուպցիայի կանխարգելման հանձնաժողովին գումար հատկացնելու մասին» ՀՀ կառավարության որոշման նախագծի վերաբերյալ Ազգային ժողովի աշխատակազմը առաջարկություններ և դիտողություններ չունի։

